
TAARIFA YA UTEKELEZAJI WA MRADI - KCCT
Mheshimiwa Mgeni Rasmi,
Ifuatayo ni Historia fupi ya Mfuko wa Jamii wa Kilombero (KCCT) 
Utangulizi
Mfuko wa Jamii wa Kilombero au The Kilombero Community Charitable Trust (KCCT) ni taasisi isiyo ya kiserikali (NGO) iliyoasisiwa mwaka 2003 na Kampuni ya Sukari ya Kilombero (Kilombero Sugar Company) ikishirikiana na wadau wengine wa maendekeo kama vile UNITRANS Africa, Serikali ya Wilaya ya Kilombero (LGA) nk kwa nia ya kuboresha na kuinua maisha ya wakazi wa Bonde la Kilombero katika nyanja za kiuchumi, kiafya, kielimu na uboreshaji miundo mbinu kama vile barabara za vijijini, maji, ujenzi wa madarasa ya shule, zahanati za vijijini nk kama sehemu ya mchango wa Kiwanda cha Sukari cha Kilombero kwa jamii inayokizunguka yani CSR. 

Mfuko wa Jamii wa Kilombero (KCCT) ulisajiliwa rasmi chini ya Sheria ya Usajili wa Bodi za Wadhamini (Trustees Incorporation Act) CAP. 318 R.E.2002 mwezi Machi 2012 na unaendelea na shughuli zake za kuisaidia jamii lengwa mpaka sasa. 

Jina la Mradi:
Kukuza ufanisi endelevu wa matumizi ya rasilimali na kuwawezesha wanachama wa AMCOS kupata mikopo ya riba nafuu na kuweza kubuni njiai mbadala za  kujikimu kimaisha kwa Jamii inayopitiwa na ushoroba wa Nyerere Selous-Udzungwa.
Mheshiniwa Mgeni Rasmi,
Mfuko wa Jamii wa Kilombero (KCCT) imejikita katika kuboresha hali ya maisha ya wakazi wa Bonde la Kilombero kupitia miradi endelevu inayoendeshwa na Jamii kwa kushughulikia maeneo muhimu kama vile kilimo, huduma za afya, na Elimu. KCCT pia hufanya kazi ya kuwawezesha wakazi wa bonde hili kukuza na kuimarisha jamii inayostawi na kustahimili mazingira yanawazunguka. 
Mheshiniwa Mgeni Rasmi,
Yafuatayo ni Malengo Makuu ya Mradi: 
(i) Kutafuta fedha kutoka kwa wafadhili na wahisani mbalimbali ili kusaidia mipango ya maendeleo ya Jamii inayoishi katika Bonde la Kilombero; 
(ii) Kusimamia na kutekeleza miradi inayofadhiliwa ikiwemo ruzuku na misaada kutoka kwa wafadhili mbalimbali, hususan katika kulenga kuboresha maisha ya wakazi wa Bonde la Kilombero, mfano katika kutoa Elimu Tija ya kilimo bora na endelevu cha uzalishaji wa zao la miwa ili kuongeza tija yani wingi, ubora na kipato zaidi kwa wakulima; na mwisho.. 
(iii) Kutumia mamlaka yoyote yanayohitajika ili kusimamia fedha za za wafadhili na wahisani ipasavyo na kutekeleza miradi na shughuli zinazowanufaisha walengwa wa mfuko.
Wafadhili wa Mradi
Mradi huu ulianza kwa kufadhiliwa na Shirika la RTI International lilishirikiana na wadau wengine kama vile KSCL, UNITRANS Africa, CRDB Bank PLC nk hadi kufikia tarehe 26 Januari 2025 ambapo RTI International ilijitoa rasmi kufadhili mradi huu kutokana na mabadiliko ya kisera ya nchi wahisani wa RTI.
Hata hivyo KSCL aliridhia kuendelea kubaki kuwa mfadhili mkuu wa mradi wa KCCT kwa kuendelea kufadhili shughuli zote za mfuko hadi leo.
Mheshimiwa Mgeni Rasmi,
Zifuatazo ni dira, dhamira na malengo ya Mfuko wa Jamii wa Kilombero
Dira (vision) ya mfuko 
Kutekeleza miradi endelevu yenye kuleta manufaa makubwa na endelevu kwa Jamii lengwa.

Dhamira (mission) ya mfuko 
Kuboresha maisha ya jamii kupitia masuluhisho bunifu na endelevu ambayo yanaimarisha uthabiti wa kiuchumi, kukuza utunzaji wa mazingira, na kukuza usawa wa kijamii.

Lengo (goal) la mfuko
Lengo kuu la Mfuko ni kuendesha miradi yenye matokeo, inayolenga jamii ambayo ambayo ni uendelevu na ya muda mrefu kwenye nyanja za mazingira, Uhifadhi maliasili, kijamii na kiuchumi, kuboresha ubora wa maisha na kujenga ustahimilivu kwa vizazi vya sasa na vijavyo katika bonde la Kilombero unaopitiwa na ushoroba wa Udzungwa Nyerere-Selous.
Eneo la utekelezaji ndani ya Bonde la Kilombero.
Mfuko huu wa Jamii wa Kilombero uaotekelezwa katika bonde la Kilombero umejikita katika kufanya kazi na vyama vya ushirika na masoko vya wakulima wa miwa (AMCOS) vipatavyo 17 vinavyopatikana ndani ya bonde hili. Vyama hivyo ni: Kidatu, Msolwa Ujamaa, Sanje, Miwangani, Mkula, Mangula, Nyange, Harambee, Katurukila, Kitete, Ilumata, Lumango, Miwa, Ruhembe, Mbwade, Kihelezo, Chauwamiho na Joint AMCOS (KCJE) ambayo inaratibu shughuli za AMCOS zote.
Kipindi cha utekelezaji wa Mradi
Mradi huu wa Mfuko wa Jamii wa Kilombero ulipangwa kuanza utekelezaji wake katika mwaka wa kwanza wa utekelezaji wake kuanzia mwanzoni mwa mwaka 2024 na kukamilika Disemba 2025, lakini kutokana na changamoto za hapa na pale mradi ulikuja kuanza tarehe 01 Agosti 2025 ambapo ndio wafanyakazi wa kwanza waliajiriwa. Baada ya hapo mradi ulianza kwa maandalizi na kujipanga kwa ajili ya kuanza programu za mafunzo ya Elimu ya kifedha, Hifadhi ya mazingira na Kilimo bora cha miwa kwa wanachama wote wa AMCOS 17 zinazoptikana katika bonde la Kilombero.
Mafunzo rasmi ya Awamu ya Kwanza (Phase I) yalianza mnamo tarehe 02 Desemba 2024 na ilipofika tarehe 26Januari 2025 tulipata maelekezo kutoka kwa RTI ya kusitishwa ufadhili kulikosababishwa na mabadiliko ya kisera katika nchi wahisani wa RTI.
Baada ya kusitisha mafunzo haya kwa muda wa wiki mbili baadae mfadhili na mwanzilishi wa Mfuko wa Jamii ambaye ni Kilombero Sugar Company alitoa maelekezo kuwa yuko tayari kuenedelea kuifadhili KCCT kwa hiyo kazi ya mafunzo kwa wakulima iendelee.
Mnamo tarehe 17 Februari 2025 mafunzo yaliendelea na kukamilisha awamu ya kwanza ya mafunzo tarehe 10 February 2025. Tarehe 11 February 2025 tulianza awamu ya pili (Phase II) ya mafunzo kwa wakulima tulilenga AMCOS zote 17 ilipofikia tarehe 27 Juni 2025 tulikamilisha mafunzo kwa wamu ya pili (Phase II).
Tunapenda kutoa shukrani zetu za dhati kwa Kilombero Sugar Company kwa ufadhili wao ambao ndio uliowezesha mafunzo haya kwa wakulima wa miwa katika bonde la Kilombero kufanyika na kukamilika kwa mafanikio makubwa. Pia tunawashukuru UNITRANS Afica, Serikali ya Wilaya – Kilombero, CRDB Bank PLC pamoja na wadau wengine kwa michango yao mbalimbali ambayo imetuwezesha kufika hapa leo. Tunasema Ahsanteni sana!
Mheshimiwa Mgeni Rasmi,
 Zifuatazo ni Shughuli Zilizotekelezwa na Mfuko wa KCCT
Katika kipindi cha utekelezaji wa mradi ambacho ni mwaka mmoja Mradi umeweza kutekeza shughuli zifuatazo:
1. Elimu ya Utunzaji wa Mazingira na Elimu ya Kifedha
Mafunzo haya yalitolewa na Mfuko wa Jamii wa Kilombero ikishirikiana na wadau wengine wawili ambao ni Reforest Africa na CRDB Bank PLC. 
Reforest Africa alijikita katika kutoa Elimu ya utunzaji mazingira na mali asili zake wakati CRDB Bank PLC ilijikita katika kutoa Elimu ya kifendha (financial literacy) kwa washiriki.
Mafunzo haya yalihusisha AMCOS za Msolwa Ujamaa, Katurukila na Mang’ula ambapo jumla ya wanachama wa AMCOS 424 walipatiwa mafunzo haya.
2. Elimu ya Kilimo Bora cha Zao Miwa ili Kuongeza Tija (Elimu Tija) – Best Farm Management Practices in Sugarcane Production (BFMP)
Mfuko wa Jamii wa Kilombero uliandaa na kuendesha mafunzo ya Kilimo bora cha Miwa kwa wanachama wa AMCOS zote 17 zinazopatikana katika Bonde la Kilombero.
Mafunzo haya yalilenga kutoa Elimu ya uzalishaji bora wa zao la miwa ili kuongeza tija (wingi na ubora) wa zao hili (Elimu Tija) ili kuboresha uchumi na Maisha kwa ujumla ya wakulima hawa.
Mafunzo haya ya kipekee (structured farmers training programme) yaliandaliwa maalum kwa mtindo wa moduli (Modulirized Growers Training Programme) ambapo mkulima anasoma katika mtindo wa moduli au mada kuu tano (5) na kwa yule anayehitimu mada zote tano anapata heshima ya kutunukiwa cheti maalum kama alama ya kushiriki kikamilifu katika mafunzo haya maalum.
Mafunzo haya hutolewa kwa siku tano (5) mfululizo ikiwa kila moduli au mada kuu hufundishwa kwa siku moja.
Utaratibu wa kutoa Elimu hii inahusisha Elimu ya nadharia, Elimu ya vitendo, Kisa Mkasa, Kazi za Vikundi, Michezo mbalimbali, Chemsha bongo, Shuhuda mabalimbali (testimonials) nk kulingana na upatikanaji wa muda. Utaratibu huu hufanyika makusudi ili kukaza maarifa (knowledge retention) kwa washiriki kwani sote tunajua watu wazima hujifunza, kuelewa na kukumbuka vizuri zaidi pale wanaposhirikishwa katika mafunzo na pia wanapofanya kwa vitendo.
Mtindo wa kuwatunuku vyeti wakulima ni mtindo mpya kidogo na kwa mara ya kwanza Taasisi yetu ya KCCT kupitia ufadhili wa Kilombero Sugar Company tumeweza kuliwezesha hilo. Wenzetu wa nchi za wenzetu tayari walishaanza utaratibu huu na sisi KCCT tumepokea tunaendeleza.
Moduli au Mada kuu Tano (5) walizosoma wahitimu ni kama ifuatavyo:
1. Kilimo biashara/Kilimo endelevu - Mipango, usimamizi, udhibiti na utunzaji wa kumbukumbu.

2. Maandalizi bora ya shamba na Upandaji wa miwa.

3. Usimamizi wa udongo; Matumizi sahihi ya mbolea; Udhibiti wa wadudu na magonjwa yanayoshambulia zao la miwa.

4. Kudhibiti magugu kwa njia za kemikali (kiuagugu) na kwa mikono na Njia sahihi na salama ya kutumia na kuhifadhi kemikali (viuatilifu).

5. Uvunaji bora wa miwa na Ujuzi wa maisha.
Mheshimiwa Mgeni Rasmi,
Mradi ulilenga kuwafikia wakulima mara 4500 katika kipindi cha miaka miwili ya utekelezaji wa mradi, hata hivyo kutokana na kazi nzuri iliyofanyika, mradi umeweza kuwafikia wakulima mara 5400 na kutoa mafunzo tajwa ndani ya mwaka mmoja ambapo ni sawa na aslilmia 120% ya lengo lake. Tunaishukuru Kampuni ya Sukari ya Kilombero kwa kuiwezesha Mfuko KCCT kufikia malengo yake kwa wakati.
Leo hii kwa heshima kubwa utawatunukia vyeti wakulima wahitimu 734 kwa makundi ambao tumewaalika wachache ili waweze kuwawakilisha wakulima wenzao katika hafla hii fupi kama alama ya mafanikio na ushindi kwa kushiriki kwao katika mafunzo haya maalum. Tumefanya hivyo kwa sababu kundi ni kubwa na tusingeweza kuwaweka wote hapa kwa pamoja. Aidha wale waliobaki watapelekewa vyeti  vyao na viongozi wao wa AMCOS. Ikiwapendeza viongozi wa AMCOS wanaweza kuwafanyia hafla ndogo ya kuwakabidhi vyeti kwenye AMCOS zao kama  ishara ya kutambua muda na kujituma kwao katika kushiriki katika mafunzo haya kuanzia mwanzo hadi mwisho.
Mheshimiwa Mgeni Rasmi,
Takwimu za washiriki walioshiriki na kutimiza moduli zote tano ambao leo watatunukiwa vyeti ni kama ifuatavyo:
Jumla ya washiriki 734 walikidhi vigezo kwa maana ya kuhudhuria moduli zote tano bila kukosa ambao kwa heshima kubwa tutakuomba uwatunukie vyeti vyao leo.
Kati ya hao 734 akina baba ni 501 (68%); Akina mama ni 199 (27%) na Vijana ni 34 (5%). Kwa mujibu wa takwimu hii ushiriki wa vijana wa 5% bado uko chini sana kutokana na hamasa ndogo walio nayo vijana katika kushiriki masuala ya kilimo cha miwa.
Kilimo kimekosa mvuto kwa vijana na kuonekana kama ni kazi ya wazee, watu waliokata tama na wale waliofeli Maisha kitu ambacho sii kweli.
Kilimo ni biashara, kilimo ni ajira kama zilivyo ajira nyingine endapo tutaacha kilimo cha mazoea na kufanya kilimo cha kibiashara.
Kwa upande mwingine vijana wamekuwa wakikabiliwa na changamoto zingine ikiwemo kukosa mitaji, kutokuwa na umiliki wa mashamba (ardhi) na kukosa Elimu Ujuzi wa kilimo cha miwa nk.
Aidha tunaiomba serikali yetu iongeze nguvu katika kuhamasisha vijana kuwapa mikopo ya riba nafuu ili waweze kumiliki mashamba na zana za kisasa za kilimo kukifanya kilimo kiwe rahisi kwao.
Pia wahamasishwe kushiriki mafunzo kama haya ya Elimu Tija yaliyomalizika ili kujenga uelewa na kuongeza Ujuzi kwenye tasnia ya kilimo biashara.
Mheshimiwa Mgeni Rasmi,
Yafuatayo ni Matokeo Tarajiwa Kutokana na Mafunzo haya.
Kutokana na hamasa kubwa iliyooneshwa na washiriki wa mafunzo haya na uelewa mkubwa ulioshuhudiwa wakati wa mafuzo haya, ni imani yetu kubwa kunaenda kuwa na mabadiliko chanya na makubwa katika kilimo cha miwa katika bonde la Kilombero. Tunaenda kuona mabadiliko makubwa ya mavuno, ubora wa miwa na ongezeko la kiwango cha sukari au utamu (sucrose) kwenye miwa inayozalishwa katika bonde la Kilombero katika muda mfupi ujao.
Mheshimiwa Mgeni Rasmi,
Zufuatazo ni Changamoto Zilizojitokeza wakati wa utekelezaji wa mafunzo haya.
· Ushiriki mdogo wa vijana (vijana kukosa hamasa ya kilimo)
· Wakulima kudai posho wakati wa mafunzo pale mwanzoni lakini baadae walifurahia mafunzo na kusahau mambo ya posho.
· Mwingiliano wa mafunzo na shughuli za shamba, familia nk
· Mvua/mafuriko
· Miundo mbinu mibovu hasa barabara na madaraja wakati wa mvua hali inayopelekea wakati mwingine kulazimika kuahirisha mafunzo
· Umbali wa maeneo wakulima wanapoishi mpaka kwenye ofisi za AMCOS ambako mafunzo hufanyika
· Wakulima kukosa nauli kufika kwenye kumbi za mafunzo kutokana na umbali
· Baadhi ya AMCOS kukosa ukumbi, viti nk na wakati mwingine kulazimika kufanyia mafunzo nje ambako kuna changamoto za mvua, jua, upepo nk
6. Mikakati ya Kukabiliana na Changamoto
· Serikali na AMCOS zifanye kazi ya ziada ya kuwahamasisha vijana kupenda na kushiriki shughuli za kilimo
· Elimu na hamasa kwa wakulima waweze kujua thamani ya Elimu wanayoipata na manufaa yake ili kuongeza ushiriki wao na kuacha kudai posho. Pia wajue mafunzo haya yana gharama.
· Serikali inajitahidi sana kuboresha miundo mbinu ya barabara na madaraja ili barabara ziweze kupitika mwaka mzima.
· Kupanga utaratibu mzuri wa kuandaa kumbi za mafunzo kwenye maeneo wakulima wanapoishi ili kupunguza gharama za usafiri
· AMCOS zisizokuwa na kumbi za semina na mikutano kwa sasa zinakamilisha ujenzi wa majengo yao na tatizo linakwenda kuisha muda sii mrefu.
Mheshimiwa Mgeni Rasmi,
Yafuatayo ni mambo (masomo) tulichojifunza katika mafunzo haya (Lessons Learned)
· KCCT imegundua kuwa wakulima wengi walikuwa na kiu kubwa ya kupata Elimu Tija hii hasa katika maeneo ya matumizi ya mbolea, udhibiti wa visumbufu vya mimea (magugu, wadudu na magonjwa)
· Mapokeo ya mafunzo haya kwa wakulima yamekuwa ni makubwa na mazuri kwani ilikuwa ni kiu yao ya muda mrefu kupata Elimu ya uzalisha bora wa miwa katika Bonde la Kilombero.
· Wakulima wamegundua mapungufu yao katika maeneo mengi hasa katika matumizi ya mbolea na viuatilifu hali iliyokuwa inawapelekea kutumia gharama kubwa kuliko inavyohitajika, kupata mavuno machache na hafifu kutokana na uelewa wao mdogo kwenye baadhi ya maeneo.
· Wakulima wamejenga matumaini makubwa baada ya Elimu Tija hii kuwa uzalishaji kwa eneo (vertical integration/productivity) unaenda kuongezeka kwa maana ya wingi na ubora wa  miwa itakayozalishwa kwa misimu ijayo.
Mapendekezo au maombi ya wakulima kwa KCCT
· Wakulima wameomba KCCT ianzishe mashamba darasa (FFS & Demos) ambazo zitatumika kama Nyanja za mafunzo kwa vitendo kwa wakulima (farmers training grounds) ili pia kukuza na kuongeza uelewa. 
· Wakulima wameomba mafunzo haya yaendane na msimu uliopo (tailor-made training programme)  lakini pia yawe kwa nadharia na kwa vitendo ili kukuza uelewa kwa wakulima (knowledge retention).
· Wakulima pia waliomba wapewe kitini (handouts) mara baada ya mafunzo ombi ambalo KCCT imelitekeleza kwa haraka na kwa taarifa tu leo hii kila katibu wa AMCOS ataondoka na kitini kwa ajili ya wakulima wote walioshiki mafuno haya ya Elimu Tija. Pia watapatiwa kifurushi (package) ambayo ni cheti cha ushiriki mafunzo, kitini cha mkulima, notebook, kalamu na begi dogo la kuhifadhia. Notebook na kalamu ni kwa ajili ya utunzaji wa kumbukumbu ya shughuli za biashara ya kilimo.
Mheshimiwa Mgeni Rasmi,
Na haya ndio Mapendekezo yetu kama KCCT
Tunaoiomba serikali na wadau watuunge mkono katika mkakati huu tuliouanzisha wa kutoa mafunzo maalum kwa wakulima wa miwa bonde la Kilombero kwa tumegundua kuwa Elimu hii inaenda kuwa na tija kubwa kwa wakulima lakini pia kwa Kiwanda chetu cha Sukari cha Kilombero ambacho ndio wanunuzi wakuu wa zao hili la miwa ambalo ndio mali ghali katika kuzalisha Sukari.

Hitimisho (Shukrani)
KCCT inapenda kuchukua nafasi hii kuishukuru serikali kwa kuweka mazingira rafiki na wezeshi ya kuifanya KCCT iweze kufanya kazi katika ufanisi mkubwa kama tulivyoshuhudia.

Aidha tunamshukuru mfadhili wetu mkuu ambae ni Kilombero Sugar Company Ltd kwa ufadhili wake ambao umeiwezesha KCCT kufanikisha wafumzo haya.
Tunawaomba KSCL waendelee na moyo huo ili kufaniskisha mpango huu wa mafunzo ili kuinua uchumi wa mkulima na kuboresha Maisha kwa ijumla.

KCCT inakushukuru wewe pia Mh. Mkuu wa Wilaya yetu ya Kilombero kwa kukubali kuwa mgeni rasmi na kukubali kuacha shughuli zako nyingi na kuja kushiriki katika hafla hii ya kuwakabidhi vyeti wakulima walioshiriki mafunzo haya ya Elimu Tija.
Tunasema ahsante sana Mheshimiwa!

Taarifa hii ya utekelezaji wa mradi imeandaliwa na Mfuko wa Jamii wa Kilombero (KCCT).

HITIMISHO.

